
 Unammilleqatigiinneq pillugu Inatsisartut Inatsisaata allanngortinnissaa 

pillugu Inatsisartut Inatsisaat  

 (Inuussutissarsiornermut, Aatsitassanut, Nukissiutinut, Inatsisit 

Atuutsinneqarnerannut Naligiissitaanermullu Naalakkersuisoq) 

Inuit Ataqatigiit pingaartitaraarput inuit suliffeqarnertik, peqatigiiffeqarnikkut 

allatulluunniit kattuffeqarnissaat. Naalakkersuinermittaaq suliaqarnermi 

pingaaruteqarpoq kattuffinnik attaveqarlunilu isumasiuisinnaanissaq. Uani 

Naalakkersuisut saqqummiussaanni peqqutaatinneqarpoq ulloq manna atuisartut 

pisinnaatitaaffii pillugit suliaqartartunik kattuffeqanngimmat naalakkersuisut 

unammilleqatigiinnermut tunngasunik atuisartunut tusarniaasinnaannginnerat. 

Unammilleqatigiinnermut oqartussat sakkussanik nutaanik tunineqarnissaat Inatsisip 

allanngortinneqarnissaanut pingaarnertut siunertat ilaagaat. Inatsisissatut 

siunnersuutip unammilleqatigiinnermut oqartussat niuffaffinni 

misissuisinnaanissaminnut aamma inuussutissarsiornikkut ingerlataqarfinni 

aalajangersimasuni misissuisinnaanissaminnut pisinnaalertitsissaaq. Inuinnarnut 

pisiniarfiit iluanaarutaanik misissuisoqarnissaanut periarfissitsiniarluni, innuttaasullu 

nerisassat  

tungaatigut pisisinnaassusaata ineriartornerat pillugu sakkussanik nutaanik pissapput. 

Inuit Ataqatigiinni isumaqarpugut niuffaffiup paasiuminarnera qaffassarneqassappat  

taava unammilleqatigiinnermut oqartussaasut immikkoortortamik misissuinissaminnut 

nutaanik sakkussaqalissasut. Taannalu inuiaqatigiinnut iluaqutaassaaq.  

Taamatut oqaaseqarluta siunnersuut akueraarput. 


